
Inngangur 

Uppgrefti var haldið á fram á Skriðuklaustri níunda sumarið í röð árið 2010. Stóð hann yfir 

frá 21. júní til 20. ágúst. Árangur var góður en unnið var á ellefu svæðum innan 

klausturhúsanna, grafnar upp 41 gröf úr kirkjugarðinum og skráðir 1059 gripir í fundaskrá. 

Klausturlíf á Skriðuklaustri er því óðum að taka á sig mynd að nýju en útlit er fyrir að 

uppgrefti ljúki endanlega haustið 2011, eftir 10 ára uppgröft á staðnum. Fram til þessa hafa 

allar fyrirliggjandi teikningar verið unnar í tölvu og gengið frá skýrslum árlega. Einnig 

hefur verið lokið við að forverja alla gripi en þeir eru, ásamt beinum manna og dýra, 

varðveittir á Þjóðminjasafni Íslands.   

 Í þessari XXVIII. skýrslu Skriðuklaustursrannsókna1 er skýrt frá framvindu 

uppgraftarins, sem og rannsóknarinnar allrar árið 2010. Starfsmenn voru 15 og unnu þeir 

við hana í skemmri eða lengri tíma. Steinunn Kristjánsdóttir hafði yfirumsjón með 

verkefninu. Til aðstoðar var Margrét Valmundsdóttir fornleifafræðingur og vann hún við 

úrvinnslu í hálfri stöðu fram til aprílloka árið 2010. Aðrir starfsmenn unnu í tvo mánuði eða 

skemur við uppgröftinn sjálfan á Skriðuklaustri. Frá 1. október til 1. desember vann svo 

Vala Gunnarsdóttir fornleifafræðingur að frágangi gagna og úrvinnslu teikninga. 

 Fornleifarannsóknin var kynnt með ýmsum hætti á árinu. Fjórar greinar voru birtar 

um uppgröftinn í innlendum og erlendum ritrýndum ritum, tvær í ritstýrðum ritum og þrjár 

skýrslur gefnar út í skýrsluröð rannsóknarinnar, auk þriggja skráningarskýrslna sem unnar 

voru fyrir Fljótsdalshrepp. Niðurstöður voru einnig kynntar í sex fyrirlestrum, auk 

veggspjaldakynningar á Hugvísindaþingi Háskóla Íslands. 

 

                                                 
1 Stjórn félagsins Skriðuklaustursrannsókna (SKR) sem stofnað var haustið 2001 hefur yfirumsjón með 
fornleifarannsókninni á klaustrinu og annast framkvæmd hennar. Í stjórn þess sitja árið 2007 Skúli Björn 
Gunnarsson forstöðumaður, tilnefndur af Gunnarsstofnun (stjórnarformaður), varamaður hans er Vésteinn 
Ólason, forstöðumaður Stofnunar íslenskra fræða, Elfa Hlín Pétursdóttir, safnstjóri Minjasafns Austurlands 
(ritari), varamaður hennar er Sigurjón Bjarnason formaður stjórnar Minjasafns Austurlands, Anna Lísa 
Rúnarsdóttir deildarstjóri, tilnefnd af Þjóðminjasafni Íslands, varamaður hennar er Margrét Hallgrímsdóttir 
þjóðminjavörður, sr. Jóhanna Sigmarsdóttir prófastur, tilnefnd af Biskupsstofu, varamaður hennar er sr. Lára 
Oddsdóttir sóknarprestur á Valþjófsstað, Jón Kristjánsson fyrrverandi alþingismaður og varamaður hans er 
Erna Indriðadóttir upplýsingafulltrúi Alcoa á Austurlandi, án tilnefningar. Höfundur þessarar skýrslu er 
framkvæmdastjóri félagsins og verkstjóri rannsókna. 

Rekstur rannsóknar  
Framlög til rannsóknarinnar árið 2009 námu samtals rúmum 12 milljónum króna. Voru þau 

veitt úr ríkissjóði, svo og úr ýmsum öðrum sjóðum, eins og Fornleifasjóði, Leonardo-

áætlunar ESB, NordPlus, Rannsóknasjóði HÍ og Vinnumálastofnun. Samstarfi var jafnframt 

haldið áfram við Gunnarsstofnun á Skriðuklaustri, Minjasafn Austurlands á Egilsstöðum, 

skoska fyrirtækið Grampus Heritage and Training Ltd. og Þjóðminjasafn Íslands. Allar 

þessar stofnanir og fyrirtæki styrktu félagið með óbeinum framlögum, auk Landsvirkjunar 

sem lánaði verkefninu endurgjaldslaust vinnubúðir fyrir starfsmenn, þar sem þeir bjggu allt 

uppgraftartímabilið. Loks ber að geta þess að verkefnastjóri situr í 75% stöðu dósents við 

Háskóla Íslands og Þjóðminjasafn og nýtti rannsóknarskylduhluta stöðu sinnar til þess að 

sinna verkefninu.  

Skipting framlaga var eftirfarandi: 

1) 2,4 milljónum króna var veitt úr ríkissjóði til almenns reksturs rannsóknarinnar, þ.m.t. 

laun heilsárs- og hlutastarfsmanna, greiningu mannabeina og forvörslu gripa frá 

uppgreftinum. 

2) Fornleifasjóður veitti verkefninu 3,5 milljóna króna styrk til reksturs uppgraftarins 

sjálfs á Skriðuklaustri.  

3) Rannsóknasjóður Háskóla Íslands veitti rannsókninni styrk að upphæð 800 þúsund 

krónur til grunnvinnslu teikninga og röntgenmyndatöku mannabeina.  

4) 2,2 milljón króna var veitt úr Leonardo áætlun Evrópusambandsins til að greiða ferða- 

og uppihaldskostnað sex breskra fornleifafræðinga vegna starfa þeirra í átta vikur við 

uppgröftinn. 

5) Nýsköpunarsjóður námsmanna veitti styrk, kr. 420 þús, til þriggja mánaða verkefnis 

um miðlun niðurstaðna á Skriðuklaustri og nýtingu staðarins til ferðaþjónustu.   

6) Frá NordPlus komu rúmar 500 þúsund krónur vegna vettvangsnámskeiðs sem haldið 

var á Skriðuklaustri á vegum Linneusuniversitetets í Kalmar. Þrír framhaldsnemar í 

fornleifafræði frá Svíþjóð tóku þátt í vettvangsnámskeiðinu. 

7) Loks vann félagið Skriðuklaustursrannsóknir að tveimur skráningarverkefnum fyrir 

Fljótsdalshrepp og rann ágóði þeirra til reksturs uppgraftarins.  

Rekstur uppgraftar á Skriðuklaustri er stærsti útgjaldaliður rannsóknarinnar en í honum 

felast laun og uppihald sumarstarfsmanna, rekstur vinnubúða og bifreiða. Til hans telst 

jafnframt kostnaður vegna umbúða og uppgraftaráhalda. Aðrir stórir liðir tengjast forvörslu 

og greiningarvinnu ýmiskonar, s.s. á jarðvegssýnum, gripum og beinum dýra og manna, 

auk aðkeyptrar vinnu við opnun svæða á vinnuvélum. Öllum þeim sem störfuðu við 

rannsóknina árið 2010, svo og styrktaraðilunum sama ár, eru hér með færðar bestu þakkir. 

Uppgröftur á rústum Skriðuklausturs árið 2010 
Sumarið 2010 hófst uppgröftur á Skriðuklaustri mánudaginn 21. júní og stóð hann til 

föstudagsins 20. ágúst. Unnið var við uppgröft alla virka daga en að venju unnu starfsmenn 

uppgraftarins við pökkun og frágang á gripum þegar illa viðraði til útivinnu. 

Gunnarsstofnun á Skriðuklaustri lánaði verkefninu skemmu til þessa þáttar vinnunnar, auk 

þess að veita starfsmönnum endurgjaldslausan aðgang að skrifstofu með tölvubúnaði. 

Starfsmenn 
Fimmtán fornleifafræðingar, fornleifafræðinemar, forvörður og mannabeinafræðingar unnu 

við uppgröftinn á rannsóknarstað yfir sumartímann, að meðtöldum verkefnisstjóra sem 

stýrði uppgrefti (sjá töflu 1 og mynd 1). Sem fyrr segir vann auk þessa Margrét 

Valmundsdóttir fornleifafræðingur við rannsóknina frá janúar til apríl og Vala 

Gunnarsdóttir fornleifafræðingur í október og nóvember. 

 

Tafla 1. Listi yfir starfsmenn Skriðuklaustursrannsókna 2010. 

 

  Starfsmenn Menntun Skóli/stofnun 

1 Steinunn Kristjánsdóttir Dr. í fornleifafræði Háskóli Íslands 

2 Janis Mitchell Forvörður Háskóli Íslands 

3 Cecilia Collins MA í mannabeinafræði Háskóli Íslands 

4 Lilja Laufey Davíðsdóttir Meistaranemi í landfræði Háskóli Íslands 

5 Hrafnkell Hallmundsson BA í fornleifafræði Háskóli Íslands 

6 Una Helga Jónsdóttir BA nemi í fornleifafræði Háskóli Íslands 

7 Mark Fussey BA í fornleifafræði Nottingham University 

8 Glenn Ricci MA í mannabeinafræði University of Leicester 

9 Domonique Debeaubien MA í mannabeinafræði University of London 

10 Marta Siwiec BA í fornleifafræði University of Glasgow 

11 Lara Hogg BA í fornleifafræði Nottingham University 

12 Patrycja Kupiec BA í fornleifafræði University of Aberdeen 

13    Sara Andersson BA í fornleifafræði Gotland University 

14    Christina Brandt BA í beinafræði Gotland University 

15    Sebastian Liahaugen BA í fornleifafræði Gotland University 

Mynd 1. Starfsmenn uppgraftar á Skriðuklaustri sumarið 2010. Hrafnkell, Mark, Christina, 
Domonique, Lara, Sebastian, Patrycia, Steinunn, Cecilia, Glenn, Marta, Sara, Una, Lilja 

og Janis. 
 

Fjórir mannabeinafræðingar unnu á staðnum við greiningu mannabeina. Það voru 

Cecilia Collins, Christina Brandt, Glenn Ricci og Domonique Debeaubien. Komu þrjár 

skýrslur um þær út á árinu en þær eru allar aðgengilegar á heimasíðu rannsóknarinnar, þar 

af ein um greiningar mannabeina sem grafin voru upp árið 2009 

(http://notendur.hi.is/sjk/SKR.htm). Forvörður, Janis Mitchell, forvarði gripi frá 

uppgreftinum á staðnum en þeir eru nú varðveittir á Þjóðminjasafni Íslands. Janis, 

Christina, Glenn og Domonique unnu einnig úti á vettvangi við bæði uppgröft á rústum og 

gröfum þegar tími gafst til. 

Rannsóknarsvæðið 

Rannsóknarsvæðið á Skriðuklaustri einskorðast við svokallað Kirkjutún sem liggur um 150 

metra austur af gamla bæjarstæðinu á Skriðu. Samtals hefur 41 reitur verið opnaður innan 

þess frá upphafi (mynd 2). Flestir þeirra eru 35 fermetrar á stærð. Heildarstærð þess svæðis 

sem hefur verið grafið upp er tæpir 1435 fermetrar. Upphaflega var reiknað með að 

rústirnar næðu alls yfir um 1300 fermetra stórt svæði, að grafreit meðtöldum. Sú tala 

stendur enn að mestu leyti en viðbæturnar eru til komnar vegna þess að grafið hefur verið 

út fyrir jaðra rústanna. Þannig hefur verið hægt að skoða samhliða nánasta umhverfi rústa 

klaustursins. Nú er jafnframt ljóst að uppgrefti á Skriðuklaustri muni ljúka árið 2011, eftir 

10 ára samfelldan uppgröft, eins og gert var ráð fyrir í upphaflegri áætlun. 

 

 

Mynd 2. Teikning af svæðaskiptingu innan rannsóknarsvæðisins á Skriðuklaustri. 

 

Á mynd 2 má sjá flesta þeirra reita sem hafa verið opnaðir til þessa. Þeir eru auðkenndir 

með bókstöfum. Sumarið 2010 var lokið við uppgröft á reitum eru auðkenndir með 

bókstöfunum Z, Á og Ð. Tvö þeirra, Á og Ð, voru opnuð þá en sjaldan hefur tekist að grafa 

upp heil svæði á einu sumri. Unnið var auk þessa við uppgröft á rústum innan svæðis Ö og 

a. Loks voru grafnar upp grafir á svæðum Ö, Æ, M, Ý, U, R, Ú, Ä og X. 

Rústir klausturhúsa og skála undir þeim 

Sem fyrr segir var lokið við uppgröft á svæði Z en þar liggja undir klausturrústunum rústir 

skálalaga byggingar (mynd 3). Kom allur nyrðri endi hennar í ljós sumarið 2010 en fyrst 

var vitað við forkönnun sem gerð var á Kirkjutúninu árið 2000 að fornt bæjarstæði væri 

undir klausturrústunum (Steinunn Kristjánsdóttir 2001, bls. 11).  

 

 

 

 

 

 

 

 

 

Mynd 3. Nyrðri endi skála 
frá víkingaöld undir 
rústum klaustursins. 

 

 

 

Mynd 4. Útlínur (rauð puntktalína) skála sem liggur undir klausturrústunum á svæðum Æ, 
J, Ö og Z. Hann er að grunni til frá því fyrir 1158 sé tekið mið af greiningu gjóskulaga. 

 

Nær rúst þessarar skálalaga byggingar einnig yfir á svæði J, Æ og Ö, sem grafin voru 

upp árin 2004, 2009 og 2010. Innanmál hennar er 17,75 m að lengd en óvíst er með 

innganga eða viðbyggingar í hana, vegna skemmda sem orðið hafa við byggingu 

klaustursins ofan á henni. Hefur hún þá verið sýnileg á yfirborðinu og veggir nýttir í veggi 

klaustursins. Skemmdir hafa sömuleiðis orðið síðar vegna grafa sem hafa verið teknar í 

syðri enda hennar, einkum á svæði Æ (mynd 4).  

Rúst þessarar skálalaga byggingar er að grunni til frá því fyrir 1158 sé tekið mið af 

greiningu gjóskulaga en yfir rústinni liggur gjóskulag úr gosi í Heklu frá þessu ári (Magnús 

Sigurgeirsson 2000). Engir gripir fundust samt í henni sem staðfest geta aldur hennar, né 

heldur eldstæði sem skorið gæti úr um það hvort um íbúðarskála er að ræða. Í miðju 

rústarinnar fannst töluvert magn af ösku og kolum sem gætu verið leifar eldstæðis. 

Eldstæðið getur þá hafa verið fjarlægt þegar klaustrið var byggt, því veggir hennar voru 

sem fyrr segir endurnýttir að hluta. 

 

 

 
 
 
 
 
 
 
 
 
 
 

Mynd 5. Inngangur í 
klausturgarðinn að 

austanverðu. Ein gröf var 
þar rétt fyrir innan. 

 

Á svæði Ö var grafið í hluta klausturmúrsins að sunnan- og austanverðu. Kom þar í ljós 

inngangur inn í klausturgarðinn úr austri og hefur hann legið í gegnum klausturmúrinn 

(myndir 5 og 6). Hefur þetta verið annar af tveimur inngöngum fyrir almenning í 

klausturhúsin og liggur hinn á milli eldhúss og matsals. Auk þessa hefur verið inngangur í 

kirkjuna á tveimur stöðum, að vestanverðu fyrir almenning en að norðanverðu beint úr 

klausturhúsunum um næturtröppuna, líklega eingöngu ætlaður bræðrunum. Rétt innan við 

innganginn í klausturgarðinn var stök gröf (nr. 179). 

Mynd 6. Ræsi sem liggur frá brunninum undir klausturmúrinn fannst fyrst sumarið 2009. 
Það er 8,25 m langt mælt frá miðjum brunni. 

    

Lokið var við uppgröft á svæði Ð. Innan þess liggur einnig hluti klausturmúrsins og 

hefur  hann verið um 3 m þykkur. Veggir klaustursins eru annars um 1,50 m á þykkt að 

jafnaði. Undir klausturmúrinn lá ræsið frá brunninum og var það grafið fram að fullu. Um 

er að ræða framhald af ræsinu sem fannst á svæði Æ sumarið 2009. Var það hlaðið úr 

hellugrjóti að hluta en lengd þess er yfir 8 m mælt frá miðjum brunni (mynd 6). Tekin voru 

sýni úr því en þar fannst einnig höfuðkúpa af geit. Verða sýnin greind árið 2011, ásamt 

öðrum sýnum sem bíða greininga. 

 

 

 
 
 
 

 
 

Mynd 7. Byggt hefur verið við eystri 
gafl klausturrústarinnar eftir að gos 
varð í Öskju árið 1874. Leirkerabrot 
frá 19. öld (sjá mynd 12) fannst einnig 
í henni. 

 
Opnað var nýtt svæði austast á rannsóknarsvæðinu og fékk það bókstafinn a. Vonast var 

til þess að þar væri eystri jaðar klausturbyggingarinnar. Reyndist það vera rétt. Hins vegar 

fannst viðbygging við enda klaustursins. Hefur hún verið byggð eftir að gos varð í Öskju 

árið 1874, því greina mátti gjósku úr því gosi í torfi byggingarinnar (mynd 7). Innan 

þessarar viðbyggingar fundust gripir, eins og leirker (sjá mynd 12), sem tímasetja má til 19. 

aldar. Ekki var lokið við að grafa upp allt svæðið. 

 

 

Mynd 8. Rústir Skriðuklausturs í Fljótsdal að loknum uppgrefti sumarið 2010. 
 

Flest rými klaustursins hafa nú verið grafin upp og eru útjaðrar rústa þess nú orðnir 

nokkuð ljósir. Einnig hefur verið lokið við að túlka þau rými sem grafin hafa verið fram til 

þessa og ekki er gert ráð fyrir að túlkunin eigi eftir að breytast mikið þó uppgrefti verði 

haldið áfram næsta sumar. Verða þá grafin svæði sem liggja utan við sjálfa 

klausturbygginguna, s.s. sáluhlið, öskuhaugur og eystri jaðar (mynd 8). Lokið var við 

uppgröft á hluta klausturmúrsins að austanverðu og inngangi um hann nýliðið sumar. Áður 

lokið við uppgröft á sjúkraskálanum, útihúsum, matsal, eldhúsi, kapitula, svefnskála, 

næturtröppu, ábótastofu og kirkju.  

Ljóst er núna að múrinn, sem sjáanlegur var áður en uppgröftur hófst árið 2002 og lá 

utan um yngri kirkjuna, er sjálfur klausturmúrinn og umlykur hann allan klausturgarðinn. 

Ekki verður ráðist í að grafa múrinn upp að fullu en stefnt er aðeins að uppgrefti á 

sáluhliðinu að vestanverðu sumarið 2011 en að aðrir hlutar hans muni standa óhreyfðir að 

uppgrefti loknum.  

Grafir 

Sumarið 2010 voru grafnar upp 41 gröf en aldrei áður hafa jafnmargar grafir verið opnaðar 

á einu sumri, enda unnu þrír mannabeinafræðingar eingöngu við uppgröft á þeim. Lokið var 

við greiningu 15 þeirra á staðnum og hafa skýrslur um þær þegar verið birtar (sjá Brandt 

2010, Ricci 2010). Eins bárust á árinu niðurstöður greininga mannabeina frá uppgrefti 

2009, samtals vegna 35 beinagrinda (sjá Collins 2010).  

 

Tafla 2. Uppgrafnar grafir frá Skriðuklaustri 2003-2010. 

 

Sjá má dreifingu grafanna frá Skriðuklaustri á myndum 8 og 10. Um 150 grafanna eru 

frá því 60 ára tímabili sem klaustur var rekið á staðnum, þ.e. frá 1494-1554. Aðrar eru að 

líkindum grafir staðarhaldara og sýslumanna sem bjuggu á Skriðuklaustri eftir siðbreytingu 

til loka 18. aldar en þeir og fjölskyldur þeirra áttu leg í kirkjugarðinum (Heimir Steinsson 

1965, bls. 61 o.áfr.; Steinunn Kristjánsdóttir og Margrét Valmundsdóttir 2009). Eftir að 

hætt var að jarða á staðnum má gera ráð fyrir að heimilisfólk á Skriðu hafi verið jarðað við 

sóknarkirkjuna á Valþjófsstað sem liggur aðeins í um tveggja kílómetra fjarlægð.     

ÁR NÚMER 

2003 1 198              

2004 3 8 9 11 12 15 16 18 20 25 26 42 43 44 46 

 51 53 73             

2005 6 19 21 22 23 28 29 30 32 33 45 47 56 57 58 

 60 61              

2006 2 4 7 62 63 65 66 67 68 69 70 71 72   

2007 5 17 24 27 31 34 36 37 48 49 50 54 55 59 64 

 74 75 76 77 78 80 81 82 83 84 85 86 88 89 90 

 91 92 93 94            

2008 10 14 87 95 96 97 98 99 100 101 102 103 104 105 106 

 107 108 109 110 111 112 113 114 115 116 117 118 119 120 121 

 122               

2009 123 124 125 126 127 128 129 130 131 132 133 134 135 136 137 

 138 139 140 141 142 143 144 145 146 147 148 149 150 151 152 

 153 154 155 156 157           

2010 52 158 159 160 161 162 163 164 165 166 167 168 169 170 171 

 172 173 174 175 176 177 178 179 180 181 182 183 184 185 186 

 187 188 189 190 191 192 193 194 195 196 197 198    

Ekki er vitað hversu margar grafir eru eftir óopnaðar en nauðsynlegt er að grafa þær 

allar upp vegna lýðfræðilegs samhengis kirkjugarðsins alls. Í töflu 2 má sjá númer þeirra 

grafa sem þegar hafa verið opnaðar. Búið er að greina nánar nokkrar grafir frá fyrstu árum 

uppgraftarins. Fundust tvær nánast heilar barnsbeinagrindur í beinasafni úr sniðum og botni 

grafar 1. Hafa þær fengið númerin 73 (greind 2004) og 198 (greind 2010). Samtals telur 

beinasafnið frá Skriðuklaustri nú 198 beinagrindur og er það orðið það stærsta frá einum 

uppgrefti hérlendis. 

Áður hefur verið bent á að staðsetning grafa markist af sértækum þáttum eins og eigin 

aldri hinna látnu, kyni og sjúkdómum þeirra (Steinunn Kristjánsdóttir 2010; Kristjánsdóttir 

og Collins 2010). Sunnan við kirkjuna hefur almenningur augljóslega verið jarðaður, 

velgjörðarmenn inni í kirkjunni, reglubræður austan við kór en skjólstæðingar klaustursins í 

klausturgarðinum og tengdu svæði norðan og vestan við kirkju. Sýslumenn og fjölskyldur 

þeirra voru jarðaðir á sama stað og reglubræðurnir. Legstæði sjúklinganna dreifast innan 

garðsins samkvæmt sjúkdómum að miklu leyti. Kom þessi skipting innan garðs enn betur í 

ljós við uppgröftinn nú í sumar. Fyrstu dæmin um holdsveiki fundust þá en það var þegar 

opnað var nýtt svæði innan kirkjugarðsins (mynd 9).  

 

 

Mynd 9. Hluti höfuðkúpu einstaklings með holdsveiki (gröf 187). 
 

Dæmi um Paget-sjúkdóminn var ennfremur greint á einni beinagrind sem fannst 

sumarið 2010. Áður höfðu fundist dæmi um sárasótt, sull, berkla, gigt, skyrbjúg, beinkröm, 

eyrnabólgu, ýmiskonar beinbrot og fötlun.  

Mynd 10. Kirkjugarðurinn á Skriðu. Grafnar hafa verið upp beinagrindur innan hans. 

Gripir 

Ríflega 1000 gripir voru skráðir í fundaskrá uppgraftarins sumarið 2010. Er það svipaður 

fjöldi og undanfarin ár. Einn bíldur fannst en tveir samskonar bíldar hafa áður fundist á 

Skriðuklaustri (mynd 11).  

 

 

 

 

 

 
 

Mynd 11. Bíldur úr járni. Oddurinn hefur 
brotnað af.  

  
 

 
 
 
 
 
 
 
 
     Mynd 12. Diskbrot sem fannst í viðbyggingu frá     
     19. öld austan við klausturrústirnar. 
 

 
 

 
 
 
 
 
 
      
      Mynd 13. Vikursteinn sem mældist um 35 cm í    
      þvermál. Líklega er hér um hráefni að ræða. 
 

  
Fjórir aðrir hnífar fundust og var einn þeirra með útskornu skafti. Nokkuð fannst af 

leirkerjabrotum (mynd 12) og unnum beinum. Brot úr bókarkápu fannst og á því 

bókarspennsl. Einnig fannst stór vikursteinn, sem líklega hefur átt að brjóta niður í minni 

mola hugsanlega til þess að pússa bókfell. Mældist steinninn 35 cm í þvermál (mynd 13). 

Gripasafnið frá Skriðuklaustri telur nú yfir 13000 gripi af ýmsum gerðum. Flestir 

endurspegla þeir líf og störf klausturbúa, sem snérist um bænahald, lækningar, garðyrkju, 

matargerð, heimilshald og almenn bústörf. Sjá má fundaskrá 2010 í viðauka.  

Skriðuklaustur 

Þó svo að engin tvö kaþólsk klaustur líti nákvæmlega eins út, eru þau engu að síður byggð 

samkvæmt þekktri reglu. Innan þeirra allra er að finna sömu herbergin sem raðað var niður 

í ákveðna röð innan afgirts ramma klausturmúranna (Horn og Born 1979; Møller-

Christensen 1982).  

 

 

Mynd 14. Grunnform Skriðuklausturs. Teikninguna vann Vala Gunnarsdóttir. 

 

Húsum Skriðuklausturs var raðað niður eftir þessari reglu. Þar myndaði kirkja nánast 

eina hlið klausturbyggingarinnar, klausturhús tvær þeirra og loks útihúsin þá fjórðu. 

Rammgerður veggur myndaði múr í kringum klausturgarðinn. Fyrir honum miðjum var 

brunnur og frá honum lá ræsi út fyrir bygginguna.  

Innri húsaskipan klaustursins á Skriðu, sem og annars staðar, tók síðan í 

grundvallaratriðum mið af því að greina á milli helgustu vistarvera bræðranna sjálfra annars 

vegar og þeirra skjólstæðinga sem leituðu á náðir þeirra hins vegar. Í 

klausturhúsaþyrpingunni mátti sjá svokallaða næturtröppu, svefnskála (dormitorium), 

baðhús, samtalsherbergi (capitulum), ábótastofu, matsal (refectorium), eldhús og sjúkrasal 

(infirmary hall), auk skemmu og skepnuhúsa (mynd 14).  

Helgustu vistarverur bræðranna, fyrir utan kirkjuna, voru næturtrappan, sem tengdi 

saman klausturhús og kirkju, svefnskálinn, baðhúsið, samtalsherbergið og ábótastofan. Þær 

voru staðsettar næst kirkjunni en útihúsin voru fjærst. Matsalurinn og eldhúsið voru þarna á 

milli og austan þeirra sjúkrasalurinn, sem var stærsta rými Skriðuklausturs, fyrir utan 

kirkjuna.  

Flest rýmin voru um og yfir 10 m2 á stærð en sjúkrasalurinn sjö sinnum stærri. Sjúkir, 

og aðrir gestir, hafa hafst við í honum og um leið fjarri vistarverum bræðranna. Um 

næturtröppuna gengu bræðurnir beina leið úr svefnskála til tíða í kirkju dag sem nótt, án 

þess að þurfa að fara undir bert loft eða hafa afskipti af gestum klaustursins. 

Aðalinngangurinn í klaustrið lá annars á milli matsalar og eldhúss á norðurgafli, sem var 

yfir 30 metra langur. Annar inngangur var inn í klaustrið að austanverðu og lá hann um 

klausturgarðinn.  

Enginn vafi leikur lengur á því að spítali hafi verið rekinn á klausturtíma á Skriðu. 

Miðað við fjölda þeirra beinagrinda sem bera einkenni sjúkdóma má gera ráð fyrir að yfir 

100 einstaklingar hafi leitað þangað og látist af völdum meina sinna. Mjög erfitt er samt að 

greina á milli einstakra grafa frá því fyrir og eftir siðbreytingu um miðja 16. öld, þrátt fyrir 

breyttar trúarlegar áherslur þegar klaustrið var lagt niður og kaþólsk trú bönnuð.  

Dreifing legstæða á Skriðuklaustri gefur engu að síður til kynna mun flóknari 

samsetningu en greina má af hefðbundnum sóknarkirkjugörðum, því staðsetning þeirra 

innan kirkjugarðsins var augljóslega bundin við aðgengi að mismunandi rýmum 

klaustursins. Eftir siðbreytingu var horfið frá þessum viðmiðum og byggt á 

fjölskylduböndum við val á legstæðum. Með þessu er átt við að eftir siðbreytingu hafi 

fjölskyldumeðlimir verið jarðaðir nærri hver öðrum, burtséð frá kyni eða aldri eins og gert 

var á klausturtíma.  

Klausturspítalar voru skyldugir að greftra þá sem dóu í þeirra umsjá. Voru sjúklingarnir 

því jarðaðir þar. Reglubræður áttu ennfremur sjálfkrafa leg í eigin klaustri, dóu þeir í 

þjónustu þeirra. Loks áttu velgjörðarmenn viðkomandi klausturs rétt á greftrun þar. Skipta 

má kirkjugarði klaustursins í fjögur mismunandi svæði sem tilheyrðu hverjum hópnum fyrir 

sig. Almenningur fékk leg utan klaustursins sjálfs en samt innan múra þess. Sjúklingar og 

reglubræður voru einnig jarðaðir innan múra þess en í öðrum tveimur afskildum reitum. 

Loks voru það velgjörðarmenn sem fengu leg í helgasta rými klaustursins, í sjálfri kirkjunni 

sem var opin bæði almenningi og reglubræðrum. Sýslumenn og fjölskyldur þeirra voru 

jarðaðir eftir siðbreytingu í reit reglubræðranna við kórbakið. 

Lokaorð    
Líkt og að framan greinir hefur uppgröftur á rústum Skriðuklausturs staðið yfir í níu sumur 

samfleytt. Árið 2000 var gerð áætlun um framgang hans og lok en hún byggði á forkönnun 

sem þá var gerð á staðnum. Í áætluninni var gert ráð fyrir að uppgröfturinn stæði í tíu ár og 

að tímabilið yrði einkum nýtt til þess að afla gagna til almennra rannsókna á klaustrum og 

klausturhaldi hérlendis. Jafnframt var stefnt að því að leggja sérstaka áherslu á að rannsaka 

byggingar og starfsemi Skriðuklausturs sem rekið var tímabilið 1493-1554.  

Áætlun þessi virðist ætla að standast, því fyrirsjáanlegt er að uppgrefti ljúki á næsta ári. 

Frá því að uppgröftur hófst hafa verið grafin fram tvö byggingarstig kirkju og klausturhús 

með tíu mismunandi rýmum. Um 200 grafir hafa verið opnaðar og 13000 gripir skráðir. 

Samhliða uppgrefti hefur verið unnið að greiningum mannabeina, dýrabeina, skordýra, 

frjókorna, viðs, gjóskulaga og gripa. Öll þessi gögn varpa skýru ljósi á byggingar og 

starfsemi klaustursins en hvoru tveggja er sambærilegt því sem þekkt er frá öðrum 

kaþólskum klaustrum utan Íslands. Lokið hefur verið við frágang á þeim hluta 

rústasvæðsins sem grafið hefur verið upp (mynd 15). 

 

 

Mynd 15. Uppgraftarsvæðið á Skriðuklaustri eftir endurgerð grunnforms haustið 2010 
(mynd Skúli Björn Gunnarsson). 

 

Fyrir liggur á næstu árum heildarúrvinnsla þeirra gagna sem þegar hefur verið aflað en 

þetta er í fyrsta skipti sem klaustur er grafið upp í heild sinni hérlendis. Þegar hafa 29 

skýrslur, eitt greinasafn og 19 greinar hafa birst um rannsóknina á Skriðuklaustri síðan hún 

hófst árið 2002. Loks hafa 46 fyrirlestrar hafa verið haldnir um niðurstöðurnar, innanlands 

og utan. Skýrslur, greinar og aðrar upplýsingar um rannsóknina er aðgengilegur á 

heimasíðu hennar á slóðinni http://notendur.hi.is/sjk/SKR.htm. 

Viðaukar  

Jarðlagaskrá 2002-2010 

 
Dags/Date Nr/No Lýsing/Description Ath. / Nb 
25.06.2002 1 Gjóska úr Öskju 1874 / tepra from Askja 1874 (A 

1875) 
 
 

25.06.2002 2 Gjóska úr Veiðivötnum 1477 / tepra from Veiðivötn 
1477 (Vv 1477) 

 

25.06.2002 3 Gjóska úr Öræfajökli 1362 / tepra from Öræfajökull 
1362 (Ö 1362) 

 

25.06.2002 4 Yfirborð / surface  
25.06.2002 5 Reglulegt torf með Vv 1477 og Ö 1362 / irregular turf 

with Vv 1477 and Ö 1362 
 

26.06. 2002 6 Flygsutorf með kolum / scattered turf with pieces of 
charcoals 

 

27.06.2002 7 Hreyfður jarðvegur / disturbed soil  
27.06.2002 8 Fokmold / undisturbed soil  
28.06.2002 9 Öskulag bl. br. og óbr. beinum og kolum / Layer of 

ash, charcoals, burnt and unburnt bones 
 

02.07.2002 10/14 Mold blönduð fínni möl / soil mixed with fine gravel. 
Sama og J 14 

Veggjafylling á 
öllum svæðum  

11.07.2002 11 Torf með A 1874 / turf with A 1874  
16.07.2002 12 Blandað torf / mixed turf  
16.07.2002 13 Torf með Landnámsgjósku / turf with Landnamstepra  
22.07.2002 14/10 Blandaður jarðvegur með smásteinum og torfi / mixed 

soil with pebbles and turf. Sama og J 10 
Veggjafylling á 
öllum svæðum 

22.07.2002 15 Gjóska úr Veiðivötnum 1717 / tepra from Veiðivötn 
1717 (Vv 1717) 

 

22.07.2002 16 Stoðarhola ? / posthole ? Sjá einnig J 27 B5 
22.07.2002 17 Stoðarhola ? / posthole ? Sjá einnig J 27 B5 
24.07.2002 18 Móaska með kolum og br. beinum / peatash with 

charcoals and burnt bones 
A 

25.07.2002 19 Afm. svæði með kolum og br. beinum / Small spots 
with charcoals and burnt bones 

A7  

29.07.2002 20 Seyður / cook pit A 
29.07.2002 21 Gólflag, þunnt en þétt bl stráum / floorlayer, thin and 

compact, mixed with straws (hay) 
A, V, Q 

30.07.2002 22 Þaktorf / roof-turf D, H, I, a 
30.07.2002 23 Óreglulegt torflag með mikilli koladreif, stórir 

kolamolar, bl Ö 1362 og Vv 1477 / irregular turf with 
large pieces of charcoals, mixed with Ö 1362 and Vv 
1477 

A8 

26.06.2003 24 Torf m/áberandi flekkjum lituðum mýrarrauða (Turf, 
coloured by dots of peat) 

D 15 

01.07.2003 25 Sandur/sand D16 
01.07.2003 26 Viður/wood D 16 
03.07.2003 27 Stoðarhola/posthole B 18 

09.07.2003 28 Gólflag með kolum/floor-layer with charcoals C 12 

16.07.2003 29 Fitugt, dökkt gólflag/ Greasy, dark floor-layer B, C, D, E, F, V 
30.07.2003 30 Bleiklitaður jarðvegur, laus í sér og kornóttur D 
07.08.2003 31 Fylling í gröfum/grave-fill Grafir/graves 
11.08.2003 32 Jökulleir, óhreyft/ Glacier soil, undisturbed  
09.07.2004 33 Blanda af J 8 og J 12/Mixture of J 8 and J 12 M 
11.08.2004 34 Möl/Gravel H 
18.08.2004 35 Mold yfir gólflagi/Earth over floorlayer I, V 
05.07.05 36 Mold undir gólflagi/Earth under floorlayer I 
13.07.05 37 Hola fyllt með torfi/Hole filled with turf I 
27.07.05 38 Torf m/miklu af Ö1362, engin Vv1477/Turf with 

Ö1362, no Vv1477 
L 

27.07.05 39 LNL 870-950 L 
11.08.05 40 Dökkt kornótt moldarlag/Dark grainy soil R 
19.08.05 41 Ljóst lag, líkist morknum beinum H 
23.08.05 42 Fokmold m/1717 gjósku/Undisturbed soil with 1717 R 
28.6.07 43 Skurður undir veggjahleðslum/ditch under walls L, O, T, V, a 
24.07.07 44 Púkk/roadbed O 
24.0.07 45 Pyttir undir rústum/pits under ruins O 
18.06.08 46 Skurður undir kirkjugólfi (dren úr 

skírnarfonti?)/drainage under the church floor 
S 

21.06.09 47 Þétt lag úr stráum/compact layer of hay Y 
24.06.09 48 Mýrarrauðaflekkir/peat X 
24.06.09 49 Jarðvegur blandaður J2, J48 og J8/ soil mixed with J2, 

J48 and J8 
 

01.07.09 50 Þétt, fitugt, rauðbrúnt lag (undir klaustur-
minjum)/compact, greasy, read-brown layer 
(premonastic) 

Æ, Z, Ö  

03.07.09 51 Mannvistarlag úr landnámsminjum/Cultural layer from 
the settlement ruins  

Y, Á 

15.07.10 52 Gólflag úr landnámsminjum (sama og 50 nema 
ljósara)/floor-layer from the settlement ruins (same as 
50 but lighter in colour) 

Æ, Z, Ö 

15.07.10 53 Blanda af J5 og J12/J5 and J12 mixed Ö, a, Ä 

03.08.10 54 Jarðvegur í affalli/Soil in drainage Æ, Ð 

